
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
こ8 と。 রবীন্দ্র-রচনাবলী
মন্ত্রী । তখন দুজন পাঠান গিয়ে
প্ৰতাপ । ইহা ।
মন্ত্রী । তাকে নিহত করবে । প্ৰতাপ । নিহত করবে ! অমরকোষ খুঁজে বুঝি আর কোনো কথা খুঁজে পেলে না ? নিহত করবে ! মেরে ফেলবে কথাটা মুখে আনতে বুঝি বাধছে ?
মন্ত্রী । মহারাজ আমার ভাবটি ভালো বুঝতে পারেন নি । । প্ৰতাপ । বিলক্ষণ বুঝতে পেরেছি।
মন্ত্রী । আজ্ঞে মহারাজ, আমিপ্ৰতাপ । তুমি শিশু ! খুন করাটা যেখানে ধর্ম সেখানে না-করাটাই পাপ, এটা এখনো তোমার শিখতে বাকি আছে। পিতৃব্য বসন্তরায় নিজেকে স্নেচ্ছের দাস বলে স্বীকার করেছেন । ক্ষত হলে নিজের বাহুকে কেটে ফেলা যায়, সে কথা মনে রেখো মন্ত্রী ।
মন্ত্রী । যে-আজ্ঞে । প্ৰতাপ । অমন তাড়াতাড়ি ‘যে-আজ্ঞে’ বললে চলবে না । তুমি মনে করছ নিজের পিতৃব্যকে বধ করা সকল অবস্থাতেই পাপ । ‘না বোলো না, ঠিক এই কথাটাই তোমার মনে জাগছে । কিন্তু মনে কোরো না। এর উত্তর নেই। পিতার অনুরোধে ভূগু তার মাকে বধ করেছিলেন, আর ধর্মের অনুরোধে আমি আমার পিতৃব্যকে কেন বধ করব না ?
মন্ত্রী । কিন্তু দিল্লীশ্বর যদি শোনেন, তবেপ্ৰতাপ । আর যাই কর, দিল্লীশ্বরের ভয় আমাকে দেখিয়ো না ! মন্ত্রী । প্ৰজারা জানতে পারলে কী বলবে ?
seNOi!” ejaNCNO 9isCar CAOi
মন্ত্রী । এ কথা কখনোই চাপা থাকবে না । প্ৰতাপ । দেখো মন্ত্রী, কেবল ভয় দেখিয়ে আমাকে দুর্বল করে তোলবার জন্যেই কি তোমাকে রেখেছি ?
মন্ত্রী । মহারাজ, যুবরাজ উদয়াদিত্য— প্ৰতাপ । দিল্লীশ্বর গেল, প্ৰজারা গেল, শেষকালে উদয়াদিত্য ! সেই ন্ত্রৈণ বালকাঁটার কথা আমার কাছে তুলো না ! দেখো দেখি মন্ত্রী, সে পাঠান দুটাে এখনো এল না !
মন্ত্রী । সেটা তো আমার দোষ নয় মহারাজ । প্ৰতাপ । দোষের কথা হচ্ছে না । দেরি কেন হচ্ছে তুমি কী অনুমান কর তাই জিজ্ঞাসা করছি। মন্ত্রী । শিমুলতলি তো কাছে নয় । কাজ সেরে আসতে দেরি তো হবেই।
একজন পাঠানের প্রবেশ
প্ৰতাপ । — কী হ’ল ?
পাঠান । মহারাজ, এতক্ষণে কাজ নিকেশ হয়ে গেছে । প্ৰতাপ । সে কী রকম কথা ? তবে তুমি জান না ? 螺 পাঠান। জানি বৈকি। কাজ শেষ হয়ে গেছে ভুল নেই, তবে আমি সে সময়ে উপস্থিত ছিলুম না । আমার ভাই হােসেন ধার উপর ভার আছে, সে খুব ইশিয়ার । মহারাজের পরামর্শমতে আমি খুড়া রাজাসাহেবের লোকজনদের তফাত করেই চলে আসছি ।
প্ৰতাপ । হােসেন যদি ফাকি দেয় । পাঠান। তোবা । সে তেমন বেইমান নয়। মহারাজ, আমি আমার শির জামিন রাখলুম। প্ৰতাপ । আচ্ছা, এইখানে হাজির থাকো, তোমার ভাই ফিরে এলে বকশিশ মিলবে । (পাঠানের বাহিরে গমন) এটা যাতে প্ৰজারা টের না পায় সে চেষ্টা করতে হবে ।

		 এই পাতা শেষ সম্পাদিত হয়েছে ১১:৫৮টার সময়, ২২ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

